
Tórshavn, 16. oktober 2006
Viðv.   uppskoti til løgtingslóg um broyting í løgtingslóg um eldsbruna o.a. 
Víst verður til t-post dagfest 5. oktober 2006, har uppskot til løgtingslóg um broyting í løgtingslóg um eldsbruna o.a. er sent Kommunusamskipan Føroya til hoyringar í sambandi við, at tilbúgving verður yvirtikið sum føroyskt sermál 1. januar 2007.

Vegna sera stuttu hoyringsfreistina hevur KSF ikki havt nakran rímuligan møguleika at viðgera uppskotið í øllum tættum. 

KSF staðfestir tó, at talan er um eina fyribils heimildarlóg til landsstýrið í sambandi við sjálva málsyvirtøkuna, og at lógin er karmur at skipa og samskipa føroysku tilbúgvingina eftir. 

KSF staðfestir somuleiðis, at arbeiðið at úgreina framtíðar skipan og bygnað í tilbúgvingini á átaksstigi sbrt. § 13e fer í gongd eftir ársskiftið. Sum tað eisini í viðmerkingunum til lógaruppskotið verður lagt upp til, so gongur KSF út frá, at kommunurnar sum týðandi partur av tilbúgvingini verða tiknar við í hetta útgreiningararbeiðið. 

Sbrt. § 13b skal m.a. kommuna fyri sítt ábyrgdarøki hava eina dygga tilbúgving, og sbrt. § 13d stk. 2 kunnu kommunur gera avtalur við onnur um skipan av tilbúgving. KSF metir umráðandi, at tað í kunngerð ella reglugerð verður neyvari ásett, hvat er at meta sum dygg tilbúgving á ymsu økjunum, og hvørjar treytir v.m. skulu galda fyri avtalur um tilbúgvingarsamstarv. Í hesum sambandi kann verða víst til ónøktandi støðuna í dag, har kommunur við lítlari ella ongari tilbúgving sbrt. § 3 sleppa alt ov lætt kostnaðarliga.

Vinarliga vegna Kommunusamskipan Føroya

Heðin Mortensen
/Jóan Petur Hentze

